
A Skenderija 72, 71000 Sarajevo, BiH

v NAUKA F 4387 33 666 884

Na osnovu ¢lana 135. stav (3) tacka d) Zakona o visokom obrazovanju (,SluZbene novine Kantona
Sarajevo“, broj: 33/17,35/20140/20), ¢lana 104. Statuta Univerziteta u Sarajevu, Odluke Upravnog
odbora Univerziteta u Sarajevu (broj 02-37-5/20 od 16.07.2020. godine), tacke I11.4 Vodica za pristup
informacijama pod kontrolom Univerziteta u Sarajevu ( broj 02-37-5-1/20 od 16.07.2020. godine),
auvezisa clanom 20. stav (1) Zakona o slobodi pristupa informacijama (,,Sluzbene novine Federacije
BiH" br: 32/01 i 48/11), na prijedlog dekana po prethodnoj saglasnosti sekretara, Vijece Fakulteta
na elektronskoj sjednici odrzanoj 09.02.2021. donosi

VODIC
ZA PRISTUP INFORMACIJAMA POD KONTROLOM
FAKULTETA POLITICKIH NAUKA UNIVERZITETA U SARAJEVU

I. OPCE ODREDBE

(1) Vodi¢em za pristup informacijama pod kontrolom Fakulteta politickih nauka Univerziteta u
Sarajevu (u daljnjem tekstu: Vodic) ureduju se: nacin i postupak pristupa svakog fizickog i pravnog
lica informacijama pod kontrolom Fakulteta politickih nauka Univerziteta u Sarajevu (u daljnjem
tekstu: Fakulteta), kao i postupanje prema Zakonu o slobodi pristupa informacijama u Federaciji BiH
koje je u nadleznosti Fakulteta politickih nauka Univerziteta u Sarajevu.

(2) Informacije koje su pod kontrolom Fakulteta sadrzane su u ,Indeksu registru®, koji je sastavni dio
Vodica i koji je dostupan na: www.fpn.unsa.ba.

(3) Vodic se moze dobiti u pisarnici Fakulteta politickih nauka Univerziteta kao besplatan primjerak,
a dostupan je i na vebstranici Fakulteta Univerziteta: www.fpn.unsa.ba.

(4) Adresa Fakulteta je Skenderija br. 72, 71000 Sarajevo.

II. PRISTUP INFORMACIJAMA

(1) Svako fizicko i pravno lice ima pravo pristupa informacijama koje su pod kontrolom Fakulteta u
skladu sa odredbama Zakona o slobodi pristupa informacijama (,Sluzbene novine Federacije BiH",
br.: 32/01148/11, u daljnjem tekstu: Zakon) i Vodica.

(2) Pristup informacijama koje su pod kontrolom Fakulteta, vrs$i se Zahtjevom koji se dostavlja
obavezno na adresu Fakulteta. Obrazac Zahtjeva dostupan je na www.fpn.unsa.ba.

IL.1. Utvrdivanje izuzetaka

(1) Pravo pristupa informacijama moZe biti ograni¢eno samo na nacin i pod uvjetima utvrdenim
Zakonom. Fakultet ¢e utvrditi trazenu informaciju izuzetom od saop¢avanja na osnovu ocjene
svakog pojedina¢nog slucaja ako:

- utvrdi izuzetak u skladu sa Zakonom i

- utvrdi, nakon obavljenog ispitivanja javnog interesa, da saop¢avanje informacije nije u javnom
interesu.

(2) Prva kategorija izuzetaka odnosi se na djelokrug Fakulteta kao javne ustanove. U smislu ove
kategorije, od saopéenja mogu biti izuzete informacije ¢ije bi saopéavanje moglo izazvati znacajne
Stete za sljedece legitimne ciljeve FBiH:

- interese odbrane i sigurnosti, kao zastite javne sigurnosti,
- sprecavanje kriminala i otkrivanje kriminala,

- zaStitu postupka odlucivanja na Fakultetu, ukljucuju¢i davanje misljenja, savjeta ili preporuka bilo
da je rijec o licu zaposlenom na Fakultetu ili drugom licu koje je radom vezano za Fakultet, s tim da
to ne obuhvata Cinjenicne, statisticke, nauc¢ne ili tehnicke informacije.

(3) Druga kategorija izuzetaka ukljucuje povjerljive komercijalne interese trece strane. U tom slucaju,
dekan Fakulteta bez odlaganja obavjeStava tre¢u stranu o pojedinostima zahtjeva i upozorava da ¢e
se trazena informacija saop¢iti ako u roku od 15 dana od datuma prijema ovog obavjeStenja pisano
ne odgovori da smatra da je informacija povjerljiva i navede razloge zbog kojih bi njenim
saopcavanjem mogla nastupiti Steta.

(4) Nakon prijema odgovora Fakultet ¢e utvrditi izuzetak od saop¢avanja traZene informacije.

(5) Treca kategorija izuzetaka odnosi se na zaStitu privatnosti. Fakultet utvrduje izuzetak od
saopcavanja informacije ako osnovano utvrdi da zahtjev za pristup informacijama ukljucuje li¢ne
interese koji se odnose na privatnost treceg lica.

I1.2. Ispitivanje javnog interesa

(1) Fakultet saopc¢ava traZenu informaciju, bez obzira na izuzetak utvrden u tacki II.1. Vodica, ako je
to opravdano javnim interesom. Pritom uzima u obzir svaku korist i Stetu koje mogu proisteci iz
saopcavanja informacija.

(2) Prilikom donosenja odluke o tome je li saopéavanje informacije opravdano javnim interesom,
Fakultet razmatra okolnosti narocito ukljucujuci: svako nepostivanje zakonske obaveze, postojanje
bilo kakvog prijestupa, nepravde, zloupotrebe vlasti ili nemara u obavljanju sluzbene duznosti,
neovlastenog koriStenja javnih fondova, opasnosti po zdravlje ili sigurnost pojedinca, javnosti ili
okoline.



(3) Ako se utvrdi da je u javnom interesu saopcavanje traZene informacije, koja je utvrdena kao
izuzetak u vezi sa povjerljivim komercijalnim informacijama i izuzetak u zastiti privatnosti u javnom
interesu, Fakultet ¢e rjeSenjem koje donosi ovlastena osoba Fakulteta obavijestiti tre¢u stranu da ¢e
informaciju saopciti po isteku roka od 15 dana od datuma prijema tog rjeSenja. Navedeno rjeSenje
sadrzi pouku o pravu na Zalbu u roku od 8 dana od datuma njegovog prijema, naznaku da se zalba
podnosi dekanu Fakulteta (u daljnjem tekstu: dekan), naznaku adrese tijela kojem se Zalba podnosi,
kao i uputu o pravu obracanja Instituciji ombudsmena Bosne i Hercegovine (u daljnjem tekstu:
ombudsmen), sa naznakom neophodnih podataka za kontaktiranje ombudsmena.

(4) RjesSenje doneseno po zalbi iz stava (3) ove tacke je kona¢no u upravnom postupku i protiv njega
nezadovoljna stranka moZe pokrenuti upravni spor kod nadleZnog suda.

I1.3. Razdvajanje informacija na dijelove

Ako je dio traZene informacije utvrden kao izuzetak, Fakultet izdvaja taj dio i saopcava ostatak
informacije, osim ako uslijed ovog razdvajanja informacija nije postala nerazumljiva.

I1I. POSTUPAK PRISTUPA INFORMACIJAMA
II1.1. Podnosenje zahtjeva

(1) Zahtjev se u pisanoj formi podnosi Fakultetu na jednom od sluzbenih jezika u upotrebi u
Federaciji BiH. Obrazac zahtjeva dostupan je na www.fpn.unsa.ba

(2) Zahtjev mora imati dovoljno podataka o prirodi i/ili sadrZaju informacije, kako bi se omoguc¢ilo
da Fakultet uz razuman napor pronade i stavi na uvid trazenu informaciju.

(3) Zahtjev mora sadrzavati ime i prezime podnosioca zahtjeva i njegovu adresu. Ukoliko je
podnosilac pravno lice, zahtjev mora sadrzavati naziv, sjedisSte i adresu pravnog lica, ime, prezime i
potpis ovlastenog lica u pravnom licuy, te biti ovjeren pecatom pravnog lica.

(4) Zahtjev se predaje neposredno putem pisarnice Fakulteta ili putem poste.

(5) Obrazac zahtjeva za pristup informacijama koje su pod kontrolom Fakulteta sastavni je dio
Vodica.

(6) Ako se zahtjev odnosi na licnu informaciju, zahtjev se predaje neposredno putem pisarnice
Fakulteta, a moze ga podnijeti samo fizicko lice na koje se zahtjev odnosi, njegov zakonski zastupnik
ili osoba koju je podnosilac zahtjeva pisano ovlastio za pristup informaciji, a isti su duzni I
identificirati se pokazivanjem vaZece li¢ne karte izdate u BiH. Ako zahtjev podnese zakonski
zastupnik podnosioca zahtjeva ili lice koje je podnosilac zahtjeva pisano ovlastio za pristup
informaciji, to lice je duzno da pokaZe dokaz o zakonskom zastupanju odnosno punomoc¢ u originalu
ili fotokopiji ovjerenoj od nadleznog opéinskog organa ili notara, kao i fotokopiju vaZece li¢ne karte
izdate u BiH osobe u Cije ime podnosi zahtjev.

(7) Fakultet nije ovlasten da ispituje opravdanost ili da zahtijeva obrazloZenje zahtjeva.

(8) Lice odredeno za obradu zahtjeva za pristup informacijama (u daljnjem tekstu: sluzbenik za
informiranje ) je zaposlenik Fakulteta koje je posebnom Odlukom odredio dekan Fakulteta. Kontakt-
podaci ovog lica lica nalaze se na: www.fpn.unsa.ba.

(9) O zahtjevu za pristup informacijama odlucuje prodekan, a po Zalbama i prigovorima izjavljenim
na rjesSenje ovlastenog lica odlucuje dekan Fakulteta.

I11.2. Nemogu¢nost postupanja u skladu sa zahtjevom

(1) Ako Fakultet nije u moguénosti udovoljiti zahtjevu zbog odsutnosti formalnih uvjeta utvrdenih u
tacki II1.1. podtacke (1), (2), (3) i (6) Vodica, Fakultet ¢e najkasnije u roku od osam dana od datuma
prijema zahtjeva, rjeSenjem koje donosi prodekan, obavijestiti podnosioca zahtjeva, kada je takvo
obavjeStavanje moguce, da zahtjev ne moze biti obraden iz navedenog razloga.

Navedeno rjeSenje sadrZi:
a) navedene razloge zbog kojih zahtjev ne moZe biti obraden,

b) pouka o pravu na Zalbu dekanu, adresu Fakulteta gdje se Zalba podnosi, rok za podnoSenje Zalbe
kao i uputu o pravu obra¢anja ombudsmenu sa naznakom neophodnih podataka za kontaktiranje
ombudsmena,

c) obavjestenje da se preinaceni zahtjev smatra novim zahtjevom,

d) kopiju Vodica, ukoliko se po zahtjevu ne moze postupiti uslijed nedovoljnih podataka o prirodii/ili
sadrZaju trazene informacije.

(2) Protiv rjeSenja moze se uloziti Zalba dekanu u roku od 8 dana od datuma prijema rjesenja.

(3) Rjesenje doneseno po zalbi iz stava (2) ove tacke donosi dekan u roku od 15 dana od datuma
prijema zalbe i konac¢no je u upravnom postupku, a protiv njega nezadovoljna stranka moze
pokrenuti upravni spor kod nadleZnog suda.

IIL.3. Postupanje Fakulteta nakon prijema zahtjeva

(1) Nakon prijema zahtjeva za pristup informaciji Fakultet poduzima sve potrebne radnje da pribavi
traZenu informaciju i razmatra sve Cinjenice i okolnosti od znacaja za rjeSavanje zahtjeva. Ove radnje
podrazumijevaju sljedece aktivnosti:

a) postupak se pokrece kada sluzbenik za informiranje dobije protokoliran zahtjev putem pisarnice,
koji se dostavlja u Sto kracem roku putem e-poste i pisarnice Fakulteta. Sluzbenik za informiranje ¢e
od odgovarajuce Sluzbe Fakulteta zatraziti dostavljanje informacija i dokumentacije koje su predmet
zahtjeva za pristup informacijama;

b) nadlezna sluzba od koje se trazi postupanje duzna je u Sto kra¢em roku, a najkasnije u roku od 5
dana od datuma prijema zahtjeva, sluzbeniku za informiranje dostaviti kompletnu trazenu
informaciju i dokumentaciju, koja moraju biti potpisane od Sefa nadlezne sluzba. Informacija i
dokumentacija koje se dostavljaju moraju biti uredno pripremljene, jer predstavljaju pravni i
Cinjenic¢ni osnov za izradu rjeSenja donesenog po podnesenom zahtjevu za pristup informacijama,
kao i prilog ovom rjesenju. Sef nadlezne sluzbe je odgovoran za ta¢nost i potpunost podataka koje
dostavlja.

Ukoliko nadlezna sluzba ne dostavi trazenu informaciju i dokumentaciju u razumnom roku, odnosno
u roku od 5 dana od datuma prijema zahtjeva od strane sluzbenika za informiranje , ili dostavi



nepotpunu informaciju I dokumentaciju, sluzbenik za informiranje je duzan o nastaloj situaciji
odmah pisanim putem obavijestiti dekana Fakulteta.

Dekan ¢e u okviru svoje nadleZnosti poduzeti sve zakonom dozvoljene radnje da se traZena
informacija i dokumentacija dostave sluZzbeniku za informiranje u Sto kra¢em roku, a vodec¢i racuna
o zakonskim rokovima za postupanje po zahtjevu;

c) po dobijanju traZene informacije i dokumentacije od nadleZzne sluzbe Fakulteta sluzbenik za
informiranje pristupa izradi rjeSenja. Prije konacne izrade rjesSenja sluzbenik za informiranje , vrsi -
ukoliko je to potrebno - i ispitivanje javnog interesa, nakon ¢ega donosi Rjesenje i uz prateéi dopis
putem pisarnice na otpremu dostavlja podnosiocu Zahtjeva.

d) pripremljena rjesSenja iz tacke IIL.2. i II1.3. Vodica, sluzbenik za informiranje dostavlja sekretaru
Fakulteta na davanje stru¢nog misljenja u odnosu na njihovu zakonsku uskladenost i isto se prilaze
uz rjeSenje koje se podnosiocu Zahtjeva.

e) svi ucesnici u postupcima navedenim u tacki I11.3. obavezni su djelovati odmah po dobijanju poste
ne c¢ekajuéi da se dostavi i dopis putem pisarnice, a odgovorni su za uredno izvrSenje naznacenih
obaveza i poStivanje zakonskih rokova.

(2) Rjesenje koje se dostavlja podnosiocu zahtjeva, kada Fakultet odobri pristup informaciji u cijelosti
ili djelimicno, sadrzi:

a) obavjeStenje o moguénosti li¢nog pristupa informaciji u prostorijama Fakulteta i/ili

b) obavjeStenje o moguénosti umnoZavanja informacije i o troSkovima umnoZzavanja, uz napomenu
da se umnozavanje informacije omoguc¢ava nakon izvrSene uplate. Kada je umnozavanje informacije

neuobicajeno slozeno ili dugotrajno, umnoZavanje se omogucava podnosiocu zahtjeva u vrijeme koje
je prihvatljivo i za podnosioca zahtjeva i za Fakultet;

¢) prilozenu kopiju trazene informacije, kada se ista osigurava besplatno, a to se odnosi na prvih deset
stranica dokumenta koji sadrzi traZenu informaciju;

d) pouku o pravu na prigovor, naznaku i adresu Fakulteta kojem se prigovor podnosi i rok za
podnoSenje prigovora.

(3) Informacija se moze dati u obliku fotokopije originalnog dokumenta, u vidu elektronskog zapisa
na CD-u ili u obliku posebno sacinjene informacije u vezi sa zahtjevom sa pozivom na izvor podataka.

(4) RjeSenje koje donosi prodekan dostavlja se najkasnije u roku od 15 dana od datuma prijema
zahtjeva, a protiv istog se moZze uloziti prigovor dekanu roku od 8 dana od datuma prijema rjesenja.

(5) RjeSenje doneseno po prigovoru iz stava (4) ove tacke donosi dekan u roku od 15 dana od datuma
prijema prigovora i konacno je u upravnom postupku, a protiv njega nezadovoljna stranka moze
pokrenuti upravni spor kod nadleznog suda.

(6) Ako Fakultet odbije pristup informacijama u cijelosti ili djelimi¢no, donijet ¢e rjesenje i isto
dostaviti podnosiocu zahtjeva.

Navedeno rjeSenje sadrzi:

a) zakonski osnov za status izuzeca informacije u smislu Zakona, ukljuc¢uju¢i sva materijalna pitanja



vazna za donoSenje rjeSenja, kao i uzimanje u obzir faktora javnog interesa i

b) pouku o pravu na prigovor, naznaku i adresu Fakulteta gdje se prigovor podnosi, kao i rok za
podnoSenje prigovora.

(7) Rjesenje koje donosi prodekan dostavlja se najkasnije u roku od 15 dana od datuma prijema
zahtjeva, a protiv istog se moze uloziti prigovor dekanu u roku od 8 dana od datuma prijema rjeSenja.

(8) RjeSenje doneseno po prigovoru iz stava (7) ove tacke donosi dekan u roku od 15 dana od datuma
prijema prigovora i konac¢no je u upravnom postupku, a protiv njega nezadovoljna stranka moze
pokrenuti upravni spor kod nadleZnog suda.

(9) Za zahtjeve koji se obraduju u smislu tacke I1.1 (3) i I1.2. (3) Vodica rok od 15 dana produzava se
saglasno rokovima utvrdenim tim odredbama. Fakultet po hitnom postupku pisano obavjeStava
podnosioca zahtjeva o produZenju roka, kao i o razlozima tog produZenja.

I11.4. Jezik na kojem su informacije dostupne

(1) Pristup informacijama osigurava se na jednom od sluzbenih jezika Federacije BiH, kao i, ako je to
moguce i razumno ucdiniti, na originalnom jeziku koji je razlic¢it od jednog od sluzbenih jezika.

(2) Fakultet nije duzan da prevodi zahtijevanu informaciju sa jednog na drugi sluzbeni jezik.

IIL.5. Troskovi umnoZavanja

(1) Fakultet ne naplacuje taksu ili naknadu za podnesene zahtjeve, rjeSenja ili obavjestenja u smislu
Zakona i Vodica.

(2) Cijena se podnosiocu zahtjeva odreduje samo za troSkove umnoZzavanja, koje je podnosilac
zahtjeva duzan platiti po dobijanju rjeSenja na Ziroracun naveden u rjeSenju. Dokumentaciju koja je
navedena u rjeSenju podnosilac zahtjeva moze dobiti tek nakon Sto izmiri troskove umnozavanja |
dokaz o tome dostavi u pisarnicu Fakulteta. Dokumentacija se dostavlja poStom na adresu
podnosioca zahtjeva, osim ukoliko se podnosilac zahtjeva u samom zahtjevu ne izjasni da
dokumentaciju Zeli podi¢i u pisarnici Fakulteta.

(3) Podnosilac zahtjeva ne pla¢a prvih 10 stranica A4 formata traZene informacije, a za svaku
narednu stranicu A4 formata podnosilac zahtjeva pla¢a 0,50 KM.

(4) Podnosilac zahtjeva pla¢a 10 KM po jednom CD-u za elektronsku dokumentaciju.

Sarajevo, 09.02.2021. DEKAN
Broj: 02-1-201-2/21

prof.dr. Sead Turcalo



